
ДЗЕЙНАСЦЬ АСВЕТНІКАЎ БЕЛАРУСІ 
ПА СТВАРЭННІ НАЦЫЯНАЛЬНАЙ ШКОЛЫ 

НАПАЧАТКУ XX СТАГОДДЗЯ (1900 -  1917 гг.)
Развіццё напачатку XX стагоддзя капіталізму на Беларусі, сацыяльна-экана- 

мічныя і палітычныя зрухі, паскарэнне працэсу афармлення нацыянальнай 
ідэнтычнасці бепарусаў стваралі аб’ектыўныя прадпасылкі для станаўлення на
цыянальнай школы. Менавіта ў гэты перыяд зараджаецца беларускі грамадска- 
палітычны рух, у ідэалогіі якога нязменна прысугнічала нацыянальная праблема.

Як вядома, вузлавым пытаннем пры стварэнні нацыянальнай школы з’яўля- 
ецца навучанне на роднай мове. Аднак фарміраванню беларускай літаратурнай 
мовы перашкаджалі як царскае самадзяржаўе, так і польская шляхта з яе рэак- 
цыйнай ідэяй паланізацыі беларусаў. Рускія чыноўнікі і памешчыкі, а таксама 
апалячаныя мясцовыя землеўладальнікі разглядалі беларускую мову як непры- 
вабную, грубую і мужыцкую. Ігнаравала яе і мясцовая інтэлігенцыя, якая карыс- 
талася рускай мовай, часткова -  польскай.

Агульнавядома, што большая частка насельніцтва размаўляла на белару
скай мове. Тым не менш да пачатку XX ст. не існавала бепарускіх школ з выкла- 
даннем на роднай мове. На беларускай мове дазвалялася друкаваць толькі фаль- 
клорныя матэрыялы і гістарычныя дакументы. Царска-расійскае начальства 
ўпарга не дапускала беларускую мову ў агульнаадукацыйныя школы.

У сувязі з гэтым прагрэсіўныя народныя настаўнікі адкрывалі для дзяцей 
карэннай нацыянальнасці «тайныя» школы без дазволу вучэбных органаў. Наву
чанне ў іх вялося на рускай і беларускай мовах; карысталіся вучні рускімі вучэб- 
нымі дапаможнікамі (часам забароненымі), а роднай мовай -  толькі для тлума- 
чэння незразумелых слоў, гутарак па прачьгганым. «Тайныя» школы былі распаў- 
сюджаны, як правіла, сярод вясковага насельніцтва праваслаўнага веравызнан- 
ня. У іх не выкладаўся закон божы, а таму ўрад забараняў стварэнне такіх школ.

Рэвалюцыя 1905 -1 9 0 7  гг. значна актывізавала барацьбу насельніцтва Бе- 
ларусі за стварэнне нацыянальнай школы. Навучанне на роднай мове набывала 
палітычны характер, а адкрытая сімпатыя да беларускага слова станавілася 
праявай апазіцыйнасці.

У той час сярод перадавых настаўнікаў распаўскэджвалася ідэя прафесій- 
нага аб’яднання на рэвалюцыйна-дэмакратычнай платформе. Трэба адзначыць, 
што адбылося некалькі з’ездаў народных настаўнікаў Беларусі, на якіх абмяркоўва- 
ліся не толькі пытанні вучэбна-выхаваўчай работы, але і ўвядзенне ў школах 
навучання на роднай мове [1]. У ліпені 1906 года, напрыклад, быў праведзены 
з'езд настаўнікаў у в. Мікалаеўшчына, які абвясціў галоўнай мэтай народнага 
настаўніцтва барацьбу за звяржэнне самадзяржаўя як адной з умоў стварэння 
нацыянальнай школы.

Царызм, безумоўна, не мог пагадзіцца з такімі радыкальнымі планамі і пры- 
маў рэпрэсіўныя меры ў адносінах да актыўных дзеячаў беларускага нацыянапь- 
нага адраджэння. За настаўнікамі ўзмацніўся нагляд, яны праследаваліся за са- 
мыя нязначныя ўчынкі, многіх арыштоўвалі.

Так, у 1906 г. былі пасаджаны ўтурму 13 настаўнікаў Гродзенскай губерні і 27 
чапавек беларускіх паветаў Віленскай і Ковенскай губерняў. За апазіцыйныя дзе- 
янні былі звольнены з работы 22 настаўнікі ў Мінскай губерні, а Уладзімір Міцкевіч, 
Ганна Кахомская і Якуб Колас -  асуджаны да турэмнага зняволення.

Народны рух усё ж прымусіў царскі ўрад выдаць у лістападзе 1905 г. закон 
«Аб свабодзе друку», згодна з якім дазвалялася друкаваць творы беларускай 
мастацкай літаратуры і публіцыстыкі на роднай мове. У 1906 г. узніклі нават 
першыя беларускія выдавецтвы: «Загляне сонца і ў наша ваконца» ў Пецяр- 
бурзе і «Наша хата» ў Вільні, выйшлі першыя газеты на беларускай мове «Наша 
доля» і «Наша ніва». У легальным, дазволеным уладамі перыядычным друку 
змяшчалася вялікая колькасць матэрыялаў па пытаннях школы і мовы. Газеты 
заклікалі чытачоў актыўней удзельнічаць у станаўленні беларускай нацыяналь- 
най школы.

Аднак было б контрпрадукгыўным меркаваць, што невялікія ўступкі з боку 
царызму па частковым легальным укараненні беларускай мовы маглі кардыналь- 
на палепшыць практыку школьнай справы. Беларуская мова па-ранейшаму не 
мела права на паўнацэннае функцыянаванне ў сістэме народнай адукацыі. А таму 
многія паггрыёты беларускага народа працягвалі актыўную дзейнасць у нацыя- 
напьным адраджэнні, у спробах дапамагчы развіццю нацыянальнай школы.

Першым на Беларусі ў пачатку XX ст. паставіў праблему «нацыяналізацыі 
школы» малады публіцыст С.Е. Палуян (1890 -1 9 10  гг.). Свае педагагічныя по- 
гляды ён выкпаў у артыкуле «Аб нацыянальнай школе на Беларусі». С. Палуян 
лічыў, што галоўнай задачай школы з’яўляецца садзейнічанне ў развіцці нацыя
нальнай самасвядомасці вучняў і выкладанне на роднай мове.

Многае зрабілі ў справе асветы вядомы філолаг-славіст Яўхім Карскі, К. Ка
ганец (К. Кастравіцкі), Янка Купала (І.Д. Лупэвіч), Якуб Колас (К.М. Міцкевіч), 
Максім Багдановіч, адзін з арганізатараў беларускіх выдавецкіх суполак Вацлаў 
Іваноўскі, В. Ластоўскі, Цётка (Э.С. Пашкевіч) і інш. Яны заўзята выступалі за 
стварэнне беларускай нацыянальнай школы.

Важнейшай перадумовай навучання на роднай мове з’яўлялася выданне 
вучэбнай літаратуры на беларускай мове. Улічваючы гэта, В. Іваноўскі выдаў 
падручнік «Беларускі лемантар», або «Першая навука чытання» на лацініцы. 
К. Каганец апублікаваў кірылічны варыянт гэтага лемантара. Такім чынам, яны 
з’яўляюцца аўтарамі першага беларускага буквара XX стагоддзя.

Уклад К. Каганца ў педагагічную справу вялікі. ё н  напісаў «Беларускую гра- 
матыку», распрацаваў беларускую азбуку і граматычныя нормы беларускай літара- 
турнай мовы. Шматлікія граматычныя тэрміны, прапанаваныя ім, скарыстоўваюц- 
ца і ў сучаснай грамагыцы.

Значны ўдзел у стварэнні беларускамоўнай школы прымала Цётка ў 1905 -  
1906 гг. А пасля вяртання з эміграцыі ў 1911 г. яна арганізоўвала беларускія на
родный школы. Асаблівы ўпор у сваёй дзейнасці паэтэса рабіла на стварэнне 
вучэбнай літараггуры. У 1906 г. выдала кніжку «Гасцінец для малых дзяцей» І 
хрэстаматыю для дзяцей першага года навучання «Першае чытанне для дзетак 
беларусаў». Увесь матэрыял «Першага чытання» прасякнуты нацыянальным ка- 
ларытам, духам народнай педагогікі. У 1914 г. яна выдававала часопіс для бела
рускай моладзі «Лучынка».

Неацэнны ўкпад у справу стварэння нацыянальнай школы зрабіў Якуб Ко
лас. ён  працаваў спачагку настаўнікам школы ў Пінскім павеце, потым вучыў 
дзяцей на беларускай мове ў створанай ім нелегальнай школе. У гэты перыяд 
пісьменнік падрыхтаваў шэраг артыкулаў аб школе і настаўніку, роднай мове і па 
пытаннях педагогікі. Першачарговую ўвагу ён удзяляў адстойванню права бела-

русаў вучыцца на роднай мове, раскрываў прычыны зневажальных адносін да 
беларускай мовы, выступаў за стварэнне свабоднай народнай школы з шырокімі 
грамадскімі правамі настаўнікаў

Значнай падзеяй у беларускай дарэвалюцыйнай педагогіцы з’явілася вы- 
данне ў 1909 г. Я. Коласам хрэстаматыі для вучняў пачаггковых школ «Другое 
чытанне для дзяцей бепарусаў». Як выдагны псіхолаг і педагог, аўтар, асноўва- 
ючыся на перадавым вопыце Л.М. Талстога і К.Дз. Ушынскага, выкарыстаў такі 
матэрыял, які развіваў у вучняў нацыянальную самасвядомасць. Амапь усе тво
ры для кнігі былі напісаны Коласам. Я. Колас пачаў пісаць на роднай мове пад 
уплывам Фядота Андрэевіча Кудрынскага (1867 -  1933 гг.), які быў педагогам- 
тэарэтыкам і пракгыкам. Тэты выдатны педагог напісаў шэраг работ па гісторыі 
народнай асветы, у якіх даў аналіз педагагічнай спадчыны вядомых расійскіх 
педагогаў. ё н  вылучаў патрыятызм як істотны кампанент выхавання, высока цаніў 
выхаваўчую ропю роднай мовы.

Кудрынскі ў сваёй кнізе «Аб выхаванні і навучанні» адстойвае неабходнасць 
уліку асабістых якасцей навучэнцаў, раскрывав псіхалагічныя асновы навучан- 
ня. У артыкуле «Педагагічныя размовы» ён першым з педагогаў Беларусі Узды- 
мае праблему псіхалагічных зносін паміж настаўнікам і вучнем у вучэбна-выха- 
ваўчым працэсе.

Многія ідэі Ф.А. Кудрынскага па пытаннях дыдактыкі і аб падрыхтоўцы на- 
роднага настаўніка з’яўляюцца акгуальнымі і сёння.

Канкрэтную праграму навучання і выхавання моладзі мела творчасць гені- 
яльнага Янкі Купалы. Настаўнікі нелегальна ўводзілі яго творы ў школьныя праг- 
рамы, таму што яны з’яўляліся агульнадаступнай крыніцай асветы беларускага 
насельніцтва.

Паводле свойго светапогляду ён быў пераважным чынам асветнікам, які 
імкнуўсядалучыць свой народ да адукацыі, культуры і цывілізацыі. Купала лічыў, 
што кожны чалавек мае пільную патрэбу ў асвеце.

Усе людзі значэнне пазналі вучэння,
Адзін толькі ты ані дбаеш!
Цямней, беларусе, ад ночкі асенняй,
I шчасце ж  такое ты маеш... [2].

У дарэвалюцыйнай творчасці Я. Купалы можна прасачыць асветныя магывы, 
развіццё нацыянапьна-духоўнай прабпематыкі. У артыкуле «Ці маем мы права вы- 
ракацца роднай мовы», вершах «Ворагам Беларушчыны», «Вучыся», «Мой потяд 
і мэга», «Роднае слова», «Чаго нам трэба» і інш. Паэт выступаў за беларускую нацыя
нальную школу і выданне бепарускіх кніг, падкрэсліваў прыгажосць роднай мовы.

Янка Купала, як і Якуб Колас, адлюстроўваў дух цэлага народа, яго імкненне 
да ведаў.

Важная роля ў стварэнні падручнікаў па гісторыі і беларускай літаратуры 
належыць Вацлаву Ластоўскаму. У перыяд 1910 -1916  гг. былі надрукаваны яго 
«Кароткая гісторыя Беларусі» -  першы падручнік па гісторыі нашай Айчыны на 
роднай мове, а таксама «Першая чытанка, кніжыца для беларускіх дзетак дзеля 
навукі чытання». Несумненнай заслугай аўтара з'яўляецца тое, што ўпершыню 
на старонках падручніка для пачатковай школы былі змешчаны матэрыялы, якія 
знаёмілі дзяцей з гістарычным мінулым Беларусі.

Усімі сіламі імкнуўся дапамагчы беларускаму народу далучыцца да ведаў 
таленавіты паэт Максім Багдановіч. У артыкуле «Голас з Беларусі» (1916 г.) ён 
пісаў, што ліквідацыя беларускай мовы ў школе вядзе да страгты шматвяковых 
духоўных набыткаў цэлага народа. М. Багдановіч лічыў першачарговай задачай

хутчэйшую падрыхтоўку вучэбных дапаможнікаў для школ. Кнігі, на яго думку, 
павінны быць даступнымі дзецям па зместу і займальнымі па форме. Ен І ства- 
раў свае дзіцячыя творы у такім плане, творча скарыстоўваючы сюжэты казак, 
легенд, народных песень.

М. Багдановіч сумесна з А Смолічам і Зоськай Верас склаў план чытанкі- 
хрэстаматыі для беларускай пачатковай школы і напісаў для яе нарыс «Гара- 
док». Але кніга, на вялікі жаль, не была закончана. Смерць перарвала і працу 
Багдановіча над букваром.

Многія іншыя педагогі-наватары ў дарэвалюцыйны час выказвалі цікавыя 
погляды на пытанні педагогікі і дыдактыкі.

Так, аўтарам многіх вучэбных дапаможнікаў па педагогіцы і гісторыі педа- 
гогікі з’яўляўся Канстанцін Васільевіч Яльніцкі (1840 -1917 гг.). Ім напісана больш 
як 400 педагагічных прац, якія аказалі пэўны ўплыў на працаваўшых у Беларусі 
настаўнікаў. Сам выдатны педагог-метадыст кіраваў педагагічнымі курсамі для 
настаўнікаў пачатковых школ Магілёўскай і Мінскай губерняў.

Адным са знакамітых педагогаў першай чвэрці XX ст. быў ураджэнец Мінскай 
губерні Леанід Сафонавіч Сеўрук (1867 -  1918 гг.). Як і Яльніцкі, ён доўгі час 
працаваў у навучальных установах Расіі, але адарванасць ад Радзімы не пе- 
рашкаджала яму прымаць удзел у развіцці роднай мовы і літаратуры.

Леанід Сафонавіч напісаў першы на беларускай мове падручнік па батаніцы 
для школ, ён  аказваў матэрыяльную дапамогу выдавецтву «Загляне сонца і ў 
наша ваконца», добразычліва ставіўся да творчасці Я. Коласа і Я. Купалы.

Вялікае значэнне для развіцця народнай адукацыі і вывучэння культуры бе- 
ларусаў мела самаадданая праца А.Ф. Посаха і Е.Р Раманава.

Беларускі педагог, асветнік Андрэй Фёдаравіч Посах (1885 -1945  гг.) праца- 
ваў народньм настаўнікам у в. Гарадзілава (30 км ад Маладзечна) Мінскай гу- 
берні. Адначасова ён праводзіў сярод сялян культурна-асветніцкую работу; быў 
прыхільнікам устанаўлення ўсеагульнага пачатковага навучання, распаўскэдж- 
вання навукова-прыродазнаўчых ведаў. А. Посах сябраваў з Я. Купалам, з вер
шам! апошняга ён пазнаёміў А.М. Горкага. Народны настаўнік распаўскэджваў 
сярод вучняў і іх бацькоў таксама вершы Я. Коласа і Цёткі.

Еўдакім Раманавіч Раманаў нарадзіўся ў 1855 г. ў м. Нова-Беліца Магілёўскай 
губерні. Выдаў «Учебник русской грамматики» для беларускіх дзяцей. ё н  склаў «Во- 
пыт беларускага споўніка»; за 1895 -1903 гт. выдае каля 100 розных прац. ё н  доўгі 
час працаваў інспекгарам народных вучылішчаў Магілёўскай і Віцебскай губерняў.

Садзейнічала станаўленню асветы ў Беларусі таксама плённая дзейнасць 
педагога і этнографа А.Я. Багдановіча, П.П. Дземідовіча, М.А. Дзмітрыева, 
Ю.Ф. Крачкоўскага, М.Я. Нікіфароўскага і інш.

Самаадданая дзейнасць прагрэсіўных асветнікаў і пісьменнікаў Беларусі, а 
таксама нацыянальна-вызваленчы рух напачатку XX ст. прымусілі царскі ўрад 
выдаць 1 чэрвеня 1914 г. закон аб дазволе беларускіх школ. Аднак першыя афі- 
цыйна дазволеныя ўладамі нацыянальныя школы на Беларусі з’явіліся практыч- 
на пасля Лютаўскай (1917 г.) буржуазией рэвалюцыі; дарэчы, дазвалялася весці 
навучанне на роднай мове толькі ў прыватных навучальных установах, дзяржаў- 
най мовай па-ранейшаму заставалася руская.

Што датычыцца тэрыторыі Заходняй Беларусі, якая была захоплена нем
цам!, то там з дазволу акупантаў крыху раней, у 1915 -  1916-м гадах, пачалі 
адкрывацца (у асноўным пачатковыя) беларускія школы.

Такім чынам, можна канстатаваць, што за нацыянальна-культурнае развіццё 
беларускага народа даводзілася брацца ініцыятыўным і таленавітым людзям, 
сапраўдным пэгрыётам свайго краю.

Важнейшым пытаннем іх дзейнасці ў дарэвалюцыйны перыяд з’яўлялася 
стварэнне нацыянальнай школы з навучаннем на роднай мове. Аднак гэты пра- 
цэс праходзіў складана. ё н  тармазіўся адсутнасцю ўласнай дзяржавы, а такса
ма негатыўнай палітыкай царскай улады, мясцовымі чыноўнікамі.

Уклад выдатных асветнікаў у развіццё народнай адукацыі высока ацэнены 
беларускім народам і запатрабаваны педагогамі нашай рэспублікі ў цялерашні 
час.

S U M M A R Y
The article reveals the activity of Belarusian writers, publicists, teachers in the field of 

national school forming and promoting education in native language. Objective reasons for 
Belarusian school consolidation being given, the work of the most active supporters o f 
Belarusian national revival is shown by the author.

